
MALAYILILE KUBALEMBI BAMUSUNKO 
 
Musunko ooyu weelede kulembwa mukati kahola lyomwe achisela (1 hour 30 minutes). 
 
1. Bala kabotu malayilile aaya kotana talika kulemba musunko. 
  
2 Utajuli pepa eeli kotanaambilwa. 
 
3. Belesya mpensele yamusyobo wa-HB aapepa lyansandulo. 
 
4. Nwaawambilwa kuti utalike, sala nsandulo yomwe luzutu iiluleme yamubuzyo uumwi 

awumwi,uzile kusiye mbuuli chitondeezyo chili aajulu aapepa lyansandulo. 
 
5. Naa wabisya, mwaya kabotu nsandulo yako mpawo usale iiluleme uyizile. 
 
6. Naa wazila mabbokesi aayinda limwi aamubuzyo omwe, nsandulo yako inooli  

tiichiluleme pe. 
 
7. Naa teewamvwisisisya malayilile aaya, buzya kumweendelezi wamusunko kotana  

talika kulemba. 
 
8. Sandula mibuzyo yoonse aapepa lyansandulo ndopedwe. 
 
 
 
 
 
________________________________________________________________________  

BALA LWAANO LUTOBELA MPAWO USANDULE MIBUZYO 
 
Nyika yaZimbabwe  ililongezegelwe abuvubi bwaandeene.  Buvubi oobu bweelede kukwabililwa 
akubambwa kabotu kuchitila lwesu amazyalane aatobela.  Bansiku balikubelesya kapati tunsiyansiya 
mukukwabilila maanzi, masamu abanyama.  Zyiindo ntunsiyansiya tukasya kutema masamu, kuteka 
maanzi akujeya banyama mumasaka aachitilwa maleende. 
 
Mumasena aamaleende aalimbuuli Njelele kuMatopo, Chingayali kuKamativi, Dobolobo kooMbelele 
akubbwe lilaampako kuChinhoyi; kwakali kuyoosya kakutondwa kutebba nkuni akugonka masamu.  
BanakooChileya bapundwida kuDobolobo mvula.  Baswi kudambwa lyakuDobolobo teebakali 
kuteyegwa pe.  Mumasena aaya aalaazyiindo kwakali chakulya chabanyama chiingi.  Kwakali kujanika 
tunyama abanyama bamisyobomisyobo. 
 
Mikowa yakali kubelesegwa kapati mukukwabilila banyama.  Bantu bakali kukoola munyama 
wamukowa wabo.  BaNkombwe bakali kukoola nyati, baNkuli teebakali kulya mvuvu antale.  BaDenda 
bakali kukoola mbizi, bo baDimba teebakali kulya sokwe, choona bukkede, ngwaajana ulilede 
wakafwa.  Bantu boonse balaamantukwe balyuuma aakaango amunyama wamukowa wabo.  Teebakali 
kukondelelwa pe kubona ooyu uujaya munyama wamukowa wabo. 
 
Mazuba aano chikkilisito, lwiiyo akuswaanana kwabantu bamisyobomisyobo kuubaansya bukkale 
atunsiyansiya twabantu.  Mukuli wamuntu woonse uusiya nkuti kubusilizigwe tunsiyansiya ooto 
tukwabilila buvubi bwanyika. 
 
 
Mibuzyo 
 
1.  Njelele ijanika ku 
  
 A. Matopo. 
 B. Kamativi. 
 C. Chinhoyi. 
 D. Mbelele. 
 
2. Nguuli munyama uutalyigwi aabaNkombwe? 
 
 A.  ntale 

B. mbizi 
C. mvuvu 
D. nyati 
 

3. Tunsyiyansiya tukasya kutema masamu mumasena aatondwa 
 

A. mikuwa. 
B. maleende. 
C. nzyiindo. 
D. nkukoola. 

4. Mikowa igwaasizya kapati kukukwabilila 
 

A. maanzi. 
B. masamu. 
C. masena. 
D. banyama. 

 
5. Nkuukuli baLeya nkubapundwida mvula? 
 

A. Chingayali 
B. Dobolobo 
C. Njelele 
D. Bbwe lilaampako 
 

6. Mbaabali mulwaano balidunduusya kabati ‘Bachoona bukkede ngwaajana ulilede wakafwa’? 
 

A. mbaDenda 
B. mbaNkuli 
C. mbaDimba 
D. mbaNkombwe 

 
7. Ndiilili bbala mulwaano lyaamba kutalya chimwi chintu? 
 

A. kukoola 
B. tunsiyansiya 
C. maleende 
D. zyiindo 

 
8. Niinzi chakachita kuti bantu basiye kutobelezya tunsiyansiya ntwabukkale bwabo? 
 

A. nkukoola banyama 
B. nkuswaanana kwabantu basiyenesiyene 
C. nkupundula maleende 
D. nkutema masamu akutebba nkuni 

                                                                            
  9. Nkaamboonzi nikwakali kujanika banyama biingi mumasena aalaazyiindo? 
 

A. kwakali kulya kwiiya 
B. kwakali kuyoosya 
C. teekwakali kuteyegwa baswi 
D. kwakali kupundwidwa mvula 

MULAKA 
 
ZUZIKIZYA MUNCHALI ABBALA LILULEME 
 
10. Chikkilisito __________ chakapa kuti bantu basiye tunsiyansiya twabukkale bwabo. 
 

A. ntuto 
B. mbabo 
C. nzizyo 
D. nchicho 

 
11.  Mazuba aano bantu bala _____________ nkuni kuChingayali. 
  
 A. mwa 

B. tebba 
C. funda 

 D. zikkila 
 
12. Nibakaya kukupundwida mvula kuDobolobo kujulu kwakali kusalala biya 
 

A. pilibili. 
B. ntweke. 
C. ngende. 
D. nchwa. 

 
13. Munkombwe wakazwa kooMbelele kapikwide __________ wambalo. 
 

A. musunta 
B. mulumbu 
C. chileye 
D. nkata 

 
BIKKA MUBWIINGI BBALA LYEENGELEDWE MUNSI 
 
14. Aakali lusaka lwaNjelele kujanika musamu. 
 

A. misamu 
B. tusamu 
C. zisamu 

 D. masamu 

BALA LUGWALO LUTOBELA MPAWO USANDULE MIBUZYO IITOBELA 
 
Lusumpuko Ward 4 
Private Bag 2050 
Karoi 
 
25 Ivwivwi 2020 
 
Nooyandwa Chiyobozyo 
 
Ndalemba lugwalo oolu kandikuyubunwida chakabotela milimu yamaboko.  Ndabona kuti tandikonzyi 
kukusisila muzeezo ooyu nkaambo webo nduwe tatalenzi. 
 
Aakkedwe mpamwi, mazuba aano kuyanda kubeleka changuzu kuchitila kuti ujane makata aamali. 
Utaleki pe kubelesya ng’ombe amaamba mbuuli wuso.  Alimwi ukkede munsi aaKasambabezi ooko 
kuli nswi zikataazya kubala.  Nyampula bbandulo lyanswi ukawuzye kunze aanyika zili mumulawu.  
Ulazwidilila chakufwambaana nkaambo basikale bakasinizya kuti mulonga uzula aabuyoboyobo. 
 
Siminzyesu, bungaanisya buvubi aamuunzi.  Mpongo, mbelele, ng’ombe, nkuku aantoomwe 
ankwilimba zyeelede kuyobezyania aanga mbundonga.  Zivubwa eezi nimali iitakonzyi kubula 
bukoloondo.  Ukomezye muunda akulima chabusongo.  Matala ayelede kufwasuuka azilyo, kwatyoka 
minkulu.  Eezi zyeeta mali achakulya mumuunzi.  Taakwe chilyeeta pe kuyalide mawulu aansi luzutu. 
 
Ndime mujwa wako. 
 
Bbobbololo 
 
Mibuzyo 
 
15. Mulembi walugwalo oolu ngu 
 

A. Chiyobozyo. 
B. Mponggolani. 
C. Kasambabezi. 

 D. Bbobbololo. 
 
16.  Wakalemba lugwalo oolu uyububuna bubotu bwamilimu ya 
 

A. mulonga. 
B. maboko. 
C. maseya. 
D. mali. 
 

17. Chiyobozyo wakali ___________ wamulembi. 
 

A. mujwa 
B. wisi 
C. wisilenzi 
D. mwana 

18. Muli Kasambabezi tijana 
 

A. bundonga. 
B. ng’ombe. 
C. mamba. 
D. nswi. 

 
19. Nzingane zivuubwa zyaambwa mulwaano? 
 

A. musane 
B. nzine 
C. musanu achimwi 
D. musanu azibili 

 
20. Ndiilili bbala lili mulwaano litondeezya kuti zivuubwa tazisweekelwi makwebo? 
 

A. luyoboyobo 
B. bukoloondo 
C. kuyokezyania 
D. mpongolani 

 
21. Nkaakali kaambyo kalimulwaano katondeezya kuti weelede kooloka loko? 
 

A. ukomezye muunda 
B. ulazwidilila kufwambaana 
C. kutyoka minkulu 
D. uzula aabuyoboyobo 

 
22.  Mulembi wakati utaleki kubelesya 
 

A. nswi. 
B. ng’ombe. 
C. nkwilimba. 
D. mali. 
 

MULAKA 
 
ZUZIKIZYA MUNCHALI ABBALA LILULEME. 
 
23. Chiyobozyo ___________ londola buvubi bwakwe. 
 

A. u 
B. ba 
C. chi 
D. ka 

24. Naakalima Bbobbololo katula kakazula biya 
 

A. ntwa. 
B. mwachu. 
C. yabwa. 
D. nji. 
 

25. Nibakali kukuuzya nswi bakeendela _______ bwaato. 
 

A. a 
B. aa 
C. mu 
D. ku 

 
26. Bbbobbololo wakazuba nswi mane zuba lyaakubbila 
 

A. kumbo. 
B. kujwe. 
C. kumusanza. 
D. kunyika. 

 
27. Wakaya kuli Kasambabezi _____________ nkwaakali kulima nchelela. 
 

A. oomu 
B. aawa 
C. aawo 
D. ooko 

 
BALA KAPETO KATOBELA MPAWO USANDULE MIBUZYO. 
 
Mulilo!  Mulilo!  Ulagambya! 
Wakazwa kuli nuutalibateli? 
Wakayubide kuli noomulemu? 
Wakatulidwe aali kuzwa kumatalikilo? 
Wakatalikila kuli kuti tuzookujane? 
Mulilo!  Mulilo!  Ulagambya! 
 
Basikale bakali kupikisa kuti bakujane 
Kababelesya musikkabakandu, mukompe amafumba 
Sunu ulajanika muzyiimo zyaandeene 
Magesi nduwe, manchisi nduwe 
Kunkuni nga wambilima 
Kabi milimu yako tiiwambiki 
 
Ulatumunikila mumaaanda kwangweemuka ngwe! 
Watufutula kukalavu kamachembele 
Batakwe matebwe wabavuna 
Mfuno yamwaani niya nyefula, 
Itupa makala akoolola zisamo 

Bubotu bwako twabubona, 
Pesi watunyonyweeda misamu 
Siamulongo wakamusiya katachikwe achintu, 
Nkaambo wakalotya ng’anda yakwe yoonse 
Tuyandane wakamulobesezya ntombo yazilyo 
Wakatenta mpongo zyaSiabeja bbondo lyoonse 
Alakwe Siadwantu wakamusiya aachanganyika 
Usukutizya masokwe, weeta bbalangwe 
Kubanyama.  Bakuyota ubapa mbale 
Nchobeni sikabotu takabuli 
Mulilo!  Mulilo!  Ulagambya! 
 
Bamwi balakuyanda, bamwi balakusula 
Ulaamilimu mibotu, ulaamilimu mibi 
Uukujata uzwa kayabuchija  
Kuti wabulika kuli balila ababotelwa 
Mulilo!  Mulilo!   Ulagambya! 
 
Mibuzyo 
 
28. Kapeto aaka kali aatala 
 

A. abanyama. 
B. amisamu. 
C. amulilo. 
D. amaanda. 

 
29. Mulilo ulaamilimu 
 

A. mibi amibotu. 
B. mibotu luzutu. 
C. milemu biyo. 
D. mibi luzutu. 
 

30. Basikale bakali kuujana biyeni mulilo? 
 

A. Bakali kubelesya magesi. 
B. Bakali kupikisa musikka bakandu. 
C. Bakali kubelesya manchisi. 
D. Bakali kubelesya makala. 

 
31. Mabala aawamba mpeyo mukapeto ngaati 
 

A. mfuno yamwaani. 
B. ubapa mbale. 
C. weeta bbalangwe. 
D. kalavu kamachembele. 

32. Mulilo uwachitaanzi masokwe? 
 

A. ulaasukutizya 
B. ulanyefula 
C. ulawoolola 
D. ulavuna 

 
33. ___________ wakapyidwa muunzi. 
 

A. Tuyandane 
B. Siabeja 
C. Siamulongo 
D. Siadwantu 

 
34. Mulilo mubotu nkaambo 
 

A. upa mbale. 
B. utenta maanda. 
C. woolola zisamo. 
D. utentya masokwe. 

 
35. Nkaakali kaambyo kajanika mukapeto katondeezya kuti taakwe chintu chitakwe bubi? 
 

A. sikabotu takabuli 
B. kalavu kamachembele 
C. kusukutizya masokwe 
D. wakamusiya aachanganyika 

 
MULAKA 
 
ZUZIKIZYA MUNCHALI ABBALA LILULEME 
 
36. Kwakazwa mulilo muchilundu waka ________ lusaka loonse. 
 

A. syuusya 
B. tentezya 
C. simya 
D. tontobozya 

 
37. Mulilo wakatenta _________ nkuku. 
 

A. bbondo lya 
B. chilugu cha 
C. chitendele cha 
D. muzimina wa 

SALA BBALA LIKOZYANIA AALELYO LYEENGELEDWE MUNSI 

 
38. Siadwantu wakaluba kaleba kakwe mulusaka naakamana kulyida mpasi. 
 

A. jamba 
B. jekese 
C. chaankuni 
D. mbezyo 

 
SALA MUNCHALI UULULEME 
 
39. A. Misamu ilagwasya kubantu biingi. 

B. Kubantu ilagwasya misamu biingi. 
C. Ilagwasya misamu biingi kubantu. 
D. Misamu biingi ilagwasya kubantu. 

 
SALA MUCHALI UULAAMPA ZILULEME 
 
40. A. Ng’ombe, mpongo, mbelele, ankuku nzivuubwa. 

B. Ng’ombe mpongo mbelele ankuku nzivuubwa. 
C. Ng’ombe, mpongo, mbelele, ankuku, nzivuubwa. 
D. Ng’ombe, mpongo, mbelele ankuku nzivuubwa. 

